
 

 

 Coma tódolos anos, 
Protección Civil colaborou 
no desenrolo e 
supervisión dos distintos 
actos levados a cabo polo  
Concello de Vilalba. 
Destacaron as Festas de 
San Ramón e Santa 
María, na cal se incluen 
Xira, festa de Bicicleta,.., 
a Cabalgata de Reis e o 
Entroido, entre outros. 

Tamén colaboramos con 
concellos veciños no 
desenrolo das súas festas 
e actos máis destacados. 

centrica rúa Porta de 

Protección Civil realizou 

en accidentes de estrada 
no Lois Peña Novo. 

AGRUPACIÓN DE VOLUNTARIOS       

 A agrupación de Protección Civi de Vilalba ven desenrolando funcións de axuda ó cidadán ante 
calquera situación de emerxencia ou prevención que así o requira, dende hai xa máis de 10 anos. O 
radio de acción nun primeiro momento limítase ó concello de Vilalba, pero tamén leva a cabo 
actividades en toda a comarca da Terra Chá. As tarefas que desenrola son moi variadas, 
principalmente, extinción de incendios urbáns e forestais. Asimesmo, tamén se realizan tarefas de 
rescate en accidentes de estrada. Outras funcións que desempeña a agrupación son: a colaboración 
coa policía local no control do tráfico no entorno dos centros educativos, coordinación en actos 
multitudinarios, inundacións e situacións climatolóxicas adversas, etc… Os voluntarios da agrupación 
teñen á súa disposición cursos de formación en materia de accidentes en estrada, incendios, 
primeiros auxilios e outros. 

Dende hai uns anos póñense en 
funcionamento en Galicia os grupos 
municipais de intervención rápida (Grumir) 
que veñen a completar as tarefas de 
prevención e actuacións de emerxencia 
que podan acontecer en materia de 
protección civil. Estos grupos xunto coa 
agrupación veñen a garantir un servizo de 
auxilio ó cidadán que está operativo 24 
horas ó día durante todo o ano. O persoal 
do Grumir está formado, na súa meirande 
parte, por voluntarios de Protección Civil   
con preparación especializada  en materia 
de incendios, accidentes en estrada e 
primeiros auxilios. Dito grupo está formado 
por 15 persoas, divididos en catro turnos 
compostos de un capataz e dous peóns, 
dous correturnos e unha secretaria. 

As accións levadas a cabo polo Grumir co apoio dos voluntarios en calquer tipo de emerxencia ou 
operativo programado, están sempre coordinadas coa Central de emerxencias 112 S.O.S.  
Coa creación do grupo municipal de intervención rápida, os voluntarios ocúpanse principalmente 
dos operativos programados e colaborar co Grumir en caso de ser necesario nas intervencións de 
emerxencia, quedando máis liberados, xa que cubrir tal servicio só con voluntarios esixia empregar 
uhna parte excesiva do seu tempo libre cousa que cada vez se tornaba máis difícil. 

Unha das principais intervencións do Grumir e do voluntariado son os incendios, tanto urbáns 
como forestais. Estes concéntranse principalmente nos meses de verán,debido ós incendios 
forestais, e no inverno por mor do lume nas chimeneas.Este ano 2006 contabilízanse algo 
máis de 40 saídas debido ós incendios. Este número é lixeiramente superior ó do ano pasado, 
debido básicamente a un ascenso nas saídas a incendios forestaís. 
 
Declarada Alerta 1 nun incendio en Román 
  
Dentro do noso concello compre destacar o incendio producido no monte entre Carballido e Román, 
que debido a unhas condicións climatolóxicas favorables avanzou rápidamente ata o barrio de 
Seivane. Aquí o lume puxo cerco, non só o colexio público e ás casas dos veciños deste barrio de 
Román, senón ós propios veciños e ós medios de extinción desplazados ata alí, entre os cáles se 
atopaban membros do Grumir e voluntarios de Protección Civil. Medios que nun primeiro momento 
escaseaban debido ó elevado número de incendios producidos nestas datas. As autoridades 
competentes desplazadas ata Román decidiron declarar Alerta 1 temendo pola integridade dos veciños 
e medios de extinción. Horas máis tarde o incendio quedou controlado grazas a un maior número de 
medios e a colaboración dos veciños. 
 
 
Arde unha casa na centrica rúa Porta de Cima   
 
O pasado Domingo 19 de febreiro un incendio nunha vivenda alertou ós veciños da rúa Porta de Cima. 
Éstes deseguida chamaron ó grupo municipal de emerxencias que procedeu a revisar o inmoble,por  si 
se atopaba no interior o seu inquilino, que foi  evacuado inmediatamente do local sen  ningún dano 
aparente, e tras comprobar que non había ninguén mais  comezaron a sofocar as lapas. 

Foi necesaria a intervención, ademais do Grumir, a colaboración dos voluntarios de Protección Civil e 
dos bombeiros do Eume xa que o lume podía extenderse hacia as casas contiguas.Finalmente só se 
veu afectado o inmoble do suceso quedando o interior da vivenda totalmente calcinado.  

 
 
 Incendio nun aserradeiro de Vilalba 
 

. 

 

Un posible fallo nunha válvula da caldeira 
calefactora do secadoiro dun aserradeiro 
provoca un incendio que afectou a estructura da 
nave e que puido ter consecuencias máis graves 
debido a presenza a escasos metros de 
diversos materiais combustibles. O persoal do 
Grumir desplazado ata alí despois de sofocar as 
lapas enfriou o tanque de aceite que se 
emprega no secadoiro  por mor  das altas 
temperaturas que este acadou. Ata o lugar 
tamén se achegou unha dotación dos bombeiros 
de Lugo e outra dos do Eume,colaborando estes 
últimos no enfriado do tanque.  

Mantense o número de actuacións en accidentes de tr áfico 
  
Os accidentes de tráfico, xunto cós incendios, son os servizos máis demandados  do noso concello e 
de concellos limítrofes que carecen de medios para tales actuacións. 
 A nosa comarca está atravesada por vías de circulación con unha gran densidade de tráfico, o que 
trae consigo un número elevado de accidentes. Estes nos últimos anos tenderon a reducirse debido as 
melloras nas vias, pero pasaron a ser máis violentos.  

 
 
 Número de intervencións en accidentes de tráfico 
 
                                                                                                                        
          
 
 
 
 
 
 
 
 
 
 
 
 
 
 
 
             

                      
                                                                                

 

Neste tipo de intervencións 
emprégase un equipo 
hidráulico que da servizo a 
ás ferramentas mecánicas 
de excarceración (cizallas, 
tesoiras, separadores), 
ademáis de outros utensilios 
manuais. Grazas a estas 
ferramentas podense liberar 
as persoas atrapadas nos 
vehículos sinistrados. 

Para este tipo de 
intervencións e moi 
importante, non só contar 
con nocións en rescate de 
feridos, senón tamén en 
primeiros auxilios. 

Para este tipo de intervencións 
é preciso contarcon persoal  
formado nesta materia, debido 
 a dificultade do rescate en 
 accidentes de estrada.  
Tanto os voluntarios 
coma os membros do Grumir 
contan con formación de 
segundo nivel nesta materia. 
Este ano o número de 
accidentes con atrapados 
mantivose con respecto o 
do ano pasado. O maior 
número  rexistrouse nos 
meses do verán, debido 
a un maior número de 
desprazamentos, e nos 
dous  últimos meses do 
ano, nos que as condicións 
climatolóxicas dificultan a 
circulación. 

O servizo 24 horas que realiza o Grumir interven, ademáis de en incendios e accidentes, noutra serie 
de situacións de emerxencia, que acontecen básicamente debido a condicións climatolóxicas 
adversas. Asi, entre as tarefas deste servizo atópase a retirada de árbores tiradas polo vento, sinalar 
estradas asolagadas en épocas de inundacións, esparcir sal sobre as placas de xeo en rúas e 
beirarúas, colaborar cos veciños das zonas máis altas en tempo de intensas nevadas, etc…. 
 
O temporal levanta un tellado na Avenida Terra Chá 

 
 
 

 
 
 

O pasado 3 de Novembro protección Civil declaraba alerta vermella por vento e fortes choivas en toda 
a comunidade galega, afectando en especial a zoas de costa. As fortes rachas de vento tamen se 
deixaron sentir en Vilalba, onde estas levantaron as chapas do tellado dun edificio da avenida Terra 
Chá, ata alí achegaronse tres membros do Grumir e dous voluntarios,onde coa axuda dos veciños 
conseguiron atar ditas chapas para que non caeran a rúa encima dos coches aparcados. O vento 
tamen danou o tellado do pabellón municipal, onde tamén se procedeu a atornillar as chapas dun 
lateral coa finalidade de que non seguira a levantar dito tellado.  

 

Esparcidas doce toneladas de sal  
 
Nos primeiros meses do 2006 producironse 
no noso concello intensas xeadas polo que foi 
necesario esparcir sal para facilitar, xa non só 
a circulación dos coches, senón tamén a dos 
peóns. Ademáis destas xeadas, producironse 
algunhas nevadas de distinta intensidade, 
razón pola cal houbo que movilizar máquinas 
quitaneves e botar sal para facilitar a 
circulación nas estradas das zonas máis altas 
do concello.     

Cortada a estrada da Charca do Alligal 
 
O Grumir veuse na obriga de cortar, ata en 
tres ocasións, durante o mes de Novembro a 
estrada que une a C-641 coa LUP-6513 á 
altura da Charca  do Alligal debido  a que as 
fortes choivas provocaron o asolagamento de 
dita estrada. Estas fortes choivas tamén 
provocaron unha subida do río Magdalena, 
ocasionando grandes desperfectos no paseo 
fluvial que une a área recreativa da 
Magdalena co muiño do Rañego. 



 

 
 
 
Coa creación do Grumir a principal función dos voluntarios de Protección Civil pasou a ser os operativos 
programados. A maior parte destes realizanse no noso concello, pero tamén se colabora con concellos 
limítrofes, como pode ser nas festas de Rábade e Guitiriz, as carrilás de Abadín, feira de maquinaria de 
Cospeito entre outros  

Cabalgata de Reis 
Vilalba 2006. 

Como ven sendo tradición 
no  Nadal, o concello de 
Vilalba organizou a 
cabalgata de Reis, no que 
os nosos voluntarios, na 
súa labor de axuda ó 
cidadán, colaboraron para 
o bó desenvolvemento do 
acto.  

 Os nenos,que no seu 
papel de paxes ían nas 
carrozas, tiveronse en 
todo intre controlados,en 
previsión de calquera 
risco ou percance.  

Durante o período de 
existencia da nosa 
agrupación, un dos  
operativos previstos, é  
como non, o das festas 
de entroido con motivo 
do desfile de máscaras 
e comparsas ,ademais 
do enterro da Sardiña, 
que o Concello de 
Vilalba realiza todos os 
anos. 

Na nosa vontade de 
axudar, colaboramos 
en todo o necesario 
para o normal 
desenrolo do acto cos 
distintos departamentos 
municipais encargados 
da dirección e 
coordinación do 
festexo. 

A comitiva saíu da estación de autobuses, percorrendo as principais rúas 
ata chegar ó Belén, que estaba situado na plaza da Constitución. O acto 
rematou ca entrega dos agasallos a todos ós nenos que se achegaron ós 
Reis Magos. 

Este ano a participación 
no desfile foi bastante 
elevada, e a nosa 
principal misión 
consistiu en que, tanto 
os participantes no 
concurso, como os 
espectadores do acto 
estivesen exentos de 
calquera  risco, 
sinalizando as  zonas 
de influencia do desfile, 
para así, evitar 
calquera  percance por 
mor do tráfico rodado. 

Nesta clase de 
operativos sempre 
coordinados coa Policía 
Local, intentamos facer 
a nosa labor de servizo 
ós cidadáns da mellor 
maneira posible. 

 

¿E  vós de 
que ides 
desfrazados? 

Dentro dos opérativos programados, sen dúbida, os máis importantes e que máis voluntarios necesitan son 
os das festas de Vilalba. Dentro destes, tanto a Xira Campestre coma a Xira da Terceira Idade son os máis 
complicados pola afluencia masiva ó entorno da área recreativa da Magdalena, sen esquecer as procesións 
de San Ramón e Santa María e o día da bicicleta, moi especial para os máis novos. 

Milleiros de persoas asisten a 
Xira da Terceira Idade 
A Xira da Terceira Idade require un enorme 
esforzo dos voluntarios. O día antes 
necesitase colocar todos os carteis 
informativos, reserva-lo aparcadoiro dos 
autobuses, etc… 
O propio día hai que aparcar os cerca de cen 
autobuses, informar os nosos maiores, 
colaborar coa policía local na regulación do 
tráfico e  axudar á Cruz Vermella e o 061 en 
caso de producirse algun incidente.  
Este ano a asistencia volveu medrar, 
achegandose a Vilalba maiores de toda a 
comunidade a disfrutar da festa. 

Fin de semana de festa na 
Magdalena 
A Xira Campestre vense celebrando dende 
hai anos o último fin de semana de Agosto. 
Dita festa necesita unha colaboración 
semellante a da Terceira Idade coa 
diferencia de que esta celebrase dous días e 
que nesta non hai autobuses e formanse 
grandes atascos o acercarse todo o mundo 
nos coches particulares. Aquí a colaboración 
coa policía local regulando o tráfico nun só 
sentido da marcha ten mayor relevancia. 
Protección Civil encargase, tamén de 
repartir bolsas do lixo para que a área 
recreativa quede o máis limpa posible 

Concurrida Festa da Bici  
 
Este ano a Festa da Bici contou cun  
gran número de aficionados que 
quixeron contribuir co seu esforzo a  
manter a ilusión dun acto que ano 
tras ano atrae a máis xente. Os máis 
pequenos son os que percorren o 
circuito con máis entrega. E, como 
non, Protección Civil velou pola 
seguridade de tódolos participantes 
atendendo con especial dedicación 
ós máis pequenos. 





 

 

 
   Quad todoterreo P.Civil 
 
 
 

 
 
           
        
 

 
 
 
 
 
 
 
 

A nosa agrupación, na labor de prevención de riscos, ven levando a 
cabo unha serie de actuacións periódicas de revisión e conservación, 
naquelas zonas que así o precisen mais urxentemente. 

 Duns anos para esta parte, coa 
promoción do camiño de 
Santiago, a afluencia de 
peregrinos é case  constante, 
principalmente nos meses de 
verán, por esta razón faise máis  
necesaria a revisión dos camiños 
por onde discorre. Os voluntarios 
de Protección civil veñen facendo 
periodicamente rutas de vixianza 
do estado do mesmo.Os 
voluntarios empregan os 
vehículos mais axeitados dos que 
dispoñen actualmente. Estes  son 

un turismo nissan 4x4, dúas 
motos e dous quads todoterreo, 
nos cales se fai mais doado 
percorrer os tramos, debido ó  
accidentado do terreo. 

Ademais da labor de revisión e 
conservación,  os voluntarios 
colaboran no mantemento e bo 
funcionamento do  albergue. Os 
peregrinos poden contar cos 
voluntarios para  resolver 
calquera duda ou percance que 
poida acontecer..   

Dende hai uns anos, 
concretamente dende o 
ano 2003, vense 
facendo en Vilalba 
unha marcha ciclista na 
que os voluntarios de 
Protección Civil 
colaboran en todo o 
necesario para o bo 
funcionamento do 
acontecemento. 

A nosa agrupación ven 
facendo tamén 
revisións periódicas do 
estado dos itinerarios 

polos que poida discorrer 
a citada marcha ciclista. 
Dado que ésta se soe 
planificar para comenzos 
do mes de abril faise case 
obrigada unha ultima 
revisión, xa que as 
choivas,e demais 
situacións climatolóxicas, 
poideran haber 
ocasionado distintos 
desperfectos ,tales como 
desprendementos, caídas 
de árbores, etc... 

No apartado de formación,a nosa agrupación pretende que os voluntarios dispoñan da millor formación 
posible para o desenrolo da súa labor de auxilio e asistencia ó cidadán.Para este fin e polo que 
periodicamente se veñen facendo cursos de formación e autoprotección en materias como accidentes en 
estrada,incendios,primeiros auxilios,e todos aqueles cursos que nos permitan facer o noso traballo da 
maneira mais eficaz posible. 

 

No instituto de Formación 
Profesional de Vilalba Lois 
Peña Novo voluntarios de 
Protección Civil, puxeron en 
práctica un simulacro de 
actuación nun posible 
rescate de feridos en 
accidente de tráfico.Este ía 
destinado a ós alumnos de 
1ºcurso de mecánica e 
automoción,os cales 
estiveron moi atentos a todos 
os movementos i 
explicacións dos pasos a 
seguir nunha emerxencia 
destas características. 

Os centros educativos 
do concello dispoñen 
xa, dende hai uns anos 
dun plan de 
autoprotección i 
evacuación, en 
previsión de calquera 
situación de risco que 
poida acontecer nos 
citados recintos 
escolares. 
Na elaboración déstes, 
as direccións dos 
centros solicitaron ó 
responsable de 
Protección Civil, a 
colaboración da 
agrupación de 
voluntarios, co fin de 

asesoralos na parte 
técnica  das labouras de 
autoprotección.Algúns 
déstes centros sufriron 
modificacións nas súas 
infrastuctruras, debido ás 
cales, é preciso, unha 
revisión dos mésmos para 
a actualización dos planos 
de emerxencia feitos con 
anterioridade ás citadas 
reformas. Con ésta 
intención, acordouse na 
ultima xuntanza da 
directiva da agrupación, 
comezar coas labores de 
revisión e control das 
medidas de seguridade 
existentes e proceder a 

actualizar os anteriores 
plans de evacuación de 
cada un dos recintos 
educativos. Os nósos 
voluntarios serán os 
encargados de coordinar 
e, dalgunha maneira, 
supervisar que os plans 
xa feitos, coas precisas 
actualizacións, por mor 
dos cambios realizados, 
sexan o mais eficaces 
posibles. Para esto é 
preciso facer, unha 
metódica revisión, 
co fin de comprobar  
que, os medios cos que 
conta o edificio sexan 
suficientes e quee se 

encontren en perfecto 
estado, comunicando á 
dirección do centro 
calquera anomalía. 

Unha vez que as 
reformas e 
actualizacións dos 
plans estén rematadas 
é case imprescindible o 
facer un simulacro de 
evacuación para ter 
unha visión práctica 
das dificultades ou 
percances que poden 
acontecer nunha 
situación de risco. 

                Camión motobomba  
 
 
 
 
 
 
 
 
 
 
 
 
 
 
 
 
 
 
 
 
 
 

O concello de Vilalba en 
vista do estado no que se 
atopa o vehículo, que ata o 
de agora se viña 
empregando para as 
tarefas de rescate en 
estrada,  prepararou un 
novo vehículo para este 
servizo. 

Trátase dunha furgoneta 
Nissan Vanette que o 
concello tiña cedida á Cruz 
Vermella para o servizo de 
ambulancias, e que coas 
modificacións pertinentes 
será moi practica e 
funcional para o servizo de 
excarceración de feridos e 
como coche de apoio 
noutro tipo de emerxencias. 

A dotación désta estará 
formada por un equipo 
hidráulico que da servicio 
ás ferramentas mecánicas 
de excarceración (cizallas, 
tixeiras, elevadores), 
ademáis de outros 
utensilios manuais 
(machadas, motoserras, 
tacos de calzo, etc...). 
Tamén está acondicionada 
para levar os equipos de 
autoproteción, (traxes 
ignífugos, cascos, equipos 
autónomos de respiración, 
etc...) e todo o necesario 
para as labores de rescate 
en estradas e incendios 
urbáns. 

O Grupo municipal de 
intervención rápida do 
concello de Vilalba puxo en 
funcionamento un servizo 
de abastecemento de auga 
xa anos pasados, pero 
cobrou especial relevancia 
este ano debido a forte 
seca dos meses do verán. 
Este servizo axuda ó 
normal desenrolo da vida 
cotía trastornado pola falta 
de auga. 

O Concello de Vilalba 
delegou na Agrupación de 
Voluntarios o reparto de 
dezasete toneladas de 
alimentos, entregadas polo 
Ministerio de Agricultura a 
través do Banco de 
Alimentos, entre a 
poboación máis necesitada. 
Neste reparto víronse 
favorecidas trescentas tres 
persoas distribuidas en 
cento vintacinco familias  

        O Presidente da agrupación: 
 
                                                 
                                                        José Franco Criado 

Protección Civil é un servizo 
público orientado ó 
estudio,planificación e 
prevención das situacións de 
grave risco colectivo e/ou 
catástrofe extraordinaria, na 
que a seguridade e a vida 
das persoas,dos seus bens e 
do medio ambente poidan 
peligrar.Dende hai anos 
dentro do plan local de 
emerxencias do concello 
éste pode contar coa 
colaboración dos voluntarios 
de Protección Civil para facer 
fronte ás labores  de 
prevención e auxilio  nas 
situacións de risco que 
podan acontecer no concello. 
A agrupacion de Protección  

 Civil de Vilalba está formada 
exclusivamente por voluntarios 
que desinteresadamente adican 
parte do seu tempo libre a 
colaborar nos operativos dos 
que se precise da súa axuda. 

Dende este rincón da nosa 
revista queremos agradecerlles 
o servizo prestado ata o de 
agora a todos os membros da 
agrupación e tamén felicitalos 
por unha labor feita con eficacia 
e responsabilidade. E animar a 
toda persoa que desexe facer 
unha labor desinteresada e 
altruista a porse en contacto 
con nós e pasar a formar parte 
da nosa agrupación. 

 

  

 

 ENDEREZO 
 

Oficina de Protección Civil 
         Edificio do Concello  

Plaza Da Constitución.Nº1 
TELÉFONO: 
982512595 

 
          FAX: 982512595 
 
   CORREO ELECTRÓNICO 

Pcivil@vilalba.org 

Estamos no Web! 
Visítenos en: 

www.vilalba.org  

(Servicios P.Civil) 
       
        TELEFONOS   
        EMERXENCIA 

    659 49 49 69 

